
1.
Опис на состојбите во областа и дефинирање на проблемот
1.1
Опис на состојбите

Законот за градежните производи е донесен во јуни 2015 година и објавен во „Службен весник на Република Македонија“ бр.104/2015. По истиот закон се извршени две измени и дополнувања, прилагодување на новиот Закон за надзор на пазар („Службен весник на Република Македонија“ бр.192/2015) и Законот за општата управна постапка („Службен весник на Република Македонија“ бр.53/2016). Со Законот за градежните производи се уредуваат условите за пуштање на градежниот производ на пазарот, системот за оцена и потврда на постојаноста на својствата, изјавата за својства, означувањето со „СЕ“ ознака, нехармонизираното подрачје, обврските на економските оператори, хармонизираните технички спецификации, основањето и работењето на телата за техничка оцена и основањето и работењето на именуваните тела, надзорот и контролата на производот на пазарот. 

Со носењето на Предлог законот за изменување и дополнување на Законот за градежните производи ќе се изврши прилагодување на новите текстови на Анекс III и Анекс V на ЕУ регулативата 305/2011 за градежните производи. Со измените се овозможува изработка на подзаконски акти – правилници, пуштање на градежните производи на нехармонизираното подрачје и начинот на исполнување на условите за основање и работење на тела за сообразност кои ќе бидат акредитирани, именувани и нотифицирани. Едновремено, со овој Предлог закон се подобрува и поедноставува текстот на Законот на крајниот корисник во насока за полесно и поедноставно пуштање на пазар на градежниот производ.
1.2
Причини за проблемите кои се предмет на разгледување
Потребно е да се изврши промена поради прилагодување на новите текстови на Анекс III и Анекс V од Регулативата со што ќе се овозможи изработка на подзаконски акти – правилници, а истовремено и подобрување и поразбирлив текст за корисниците на овој закон. Со носењето на правилниците ќе се покријат подрачјата за употреба на „СЕ“ одбележувањето, изготвувањето на изјавата за својствата и оцената за сообразност за потврдување на квалитетот на градежните производи.
2. 
Цели на предлог регулативата
Целта на носењето на Предлог законот за изменување и дополнување на Законот за градежните производи е поедноставување на административните постапки,  скратување на времето потребно за добивање на именување на телата и се во функција на зголемена ефикасност за контрола и сузбивање на сите техничи трговски бариери  во оваа област. Со носењето на подзаконските акти и со именување на тела кои ги задоволуваат критериумите на овој закон, ќе се направат услови на пазарот да се пуштаат контролирани и исправни градежни производи. 

Едновремено, на пазарот ќе се пуштаат производи кои ќе бидат лабораториски испитани и потврдени од телата за сертификација т.е. квалитетот на градежните пуштени на пазар ќе бидат прилагодени на европските стандарди.  Во најкраток можен рок производителите ќе мора да се прилагодат на условите за пуштање на пазар на производите, согласно барањата од овој Предлог закон.
3.
Можни решенија (опции)

3.1
Опис на решението (не прави ништо)
Ако не се донесе овој Предлог закон или ако не се прифати истиот, ќе се успорат постапките или ќе настане неред и невоедначен третман при пуштање на градежните производи на пазарот.

3.2. Опис на можните решенија (опции за решавање на проблемот)
     
Со изготвувањето и носењето на Предлог законот ќе се овозможи транспонирање на општите правила на Регулативата  (ЕУ) бр.305/2011 и новите текстови на Анекс III и Анекс V, за утврдување на усогласените услови за пуштање на пазар на исправен градежен производ, како на домашниот, така и на Европскиот пазар. Воедно, на пазарот ќе се пуштаат контролирани и исправни градежни производи, сертифицирани од нотифицирани, именувани и акредитирани тела за сертификација.
4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 

              Со Предлог - законот, општо  ќе се регулираат условите за пласирање на пазарот или ставање на располагање на пазарот на градежни производи со воспоставување усогласени правила.  Имено, градежните производи може да се пуштаат на пазарот, само ако се соодветни со нивната употребна намена, што подразбира, објектите во кои производите ќе бидат вградени мора да ги исполнуваат основните барања утврдени со овој закон. Со прилагодувањето на економските оператори на барањата на овој закон, ќе се овозможи на пазарот да се пуштаат градежни производи кои ќе бидат лабораториски испитани и потврдени од телата за сообразност согласно изјавата за својствата, а контрола на пазарот ќе врши Државниот пазарен инспекторат, а при увозот Царинската управа на Република Македонија. 
4.2  Фискални влијанија 

          Нема .
      4.3  Социјални влијанија 

Нема. 
   4.4      Влијанија врз животната средина 

            Само градежниот производ изработен согласно Предлог-законот и Регулативата  (ЕУ) бр.305/2011 и новите текстови на Анекс III и Анекс V ќе нема негативно влијание врз животната средина.
4.5
Административни влијанија и трошоци – 


а) трошоци за спроведување

            Нема
б) трошоци за почитување на регулативата 

            Нема
5.
Консултации

5.1
Засегнати страни и начин на вклучување 

Засегнати страни се: субјектите кои вршат производство и промет на градежни производи, субјектите кои ги употребуваат градежните производи во градежните објекти, именуваните и акредитирани тела за сообразност, потоа  државните оганите на управа и институти, тела и комисии во рамките на надлежностите утврдени со  Законот за градежните производи („Службен весник на РМ“ бр.104/2015, 192/2015 и 53/2016). Согласно член 7 од Законот, засегнатите страни се вклучени во изработката на нацрт текстот на Предлог-Законот во надлежната Комисија за градежните производи.
5.2 Преглед на добиените и вградените мислења

Добиени се коментари и забелешки од страна Стопанската комора на Македонија – Здружение на градежништво, индустрија на градежни материјали и неметали, кои се однесуваат на крајниот рок за прилагодување на производителите за пуштање на пазарот на градежните производи од хармонизираното и нехармонизираното подрачје. Истите коментари и забелешки се вградени во Предлогот на законот.
          Коментари и забелешки се добиени и од Секретаријатот за законодавство. Дел се птифатени и се вградени во текстот на Предлог на законот, а се однесуваат се преформулирање на некои одредби, дел од одредби се пренесени во  главата за Преодни и завршни одредби и во делот од одребите правно технички се дооформија.  


Други коментари и забелешни нема. Исто нема ни на ЕНЕР 
5.3
Мислењата кои не биле земени предвид и зошто 
Нема
6. 
Заклучоци и препорачано решение

6.1
Споредбен преглед на позитивните и негативните влијанија на 
можните решенија (опции)


Согласно Предлог законот на пазарот ќе се пуштаат контролирани и исправни градежни производи, сертифицирани од нотифицирани, именувани и акредитирани тела за сертификација.

6.2. Ризици во спроведувањето и примената на секое од можните 
решенија (опции)


При спроведувањето и примената на предложените законски решенија не постојат ризици.
 6.3
Препорачано решение со образложение
Владата на Република Македонија да го разгледа и усвои Предлог законот за изменување и дополнување на Законот за градежните производи.
7.
Спроведување на препорачаното решение

7.1
Потреба од менување на закони и подзаконска регулатива во 
областа или други сродни области

Со донесување на предметниот закон, нема да се предизвика потреба од менување на други закони.
7.2
Потребни подзаконски акти и рок за нивно донесување
Носењето на Предлог-законот ќе имплицира изработка и носење на  подзаконски акти. Подзаконски акти кои ќе се донесат се однесуваат на содржината и изготвувањето на изјавата за својствата, означувањето на градежните производи и за оцена и потврда на постојаност на својствата. Едновремено, согласно член 5 од Законот за градежните производи и согласно член 70 став (4) од Законот за заштита и спасување, изготвен е Правилник за мерките за заштита од пожари и експлозии („Службен весник на Република Македонија“ бр.99/2017) кој го донесе Дирекцијата за заштита и спасување.
7.3
Органи на државната управа, државни органи и други органи надлежни за спроведување

            Министерство за економија и Државен пазарен инспекторат.
7.4 Активности за обезбедување на ефикасно спроведување на предлогот на закон
Министерството за економија ќе преземе активности за целосна имплементација на предметните решенија во соработка со Државниот пазарен инспекторат и Царинската управа на Република Македонија, со помош на телата за сообразност.  Министерството за економија согласно член 6 и 7 од Законот за градежните производи е контакт точка за градежните производи, а истовремено е формирана „Комисија за градежните производи“ која ќе ги разгледува и отстранува сите настанати проблеми на пазарот. Во Комисијата членуваат претставници од: државната администрација, тела за сообразност, производството, научниот кадар и од заштита на потрошувачи.
8.
Следење и евалуација

8.1 Начин на следење на спроведување

Следење и контрола за правилно спроведување на предложената законска регулатива е Министерството за економија како носител, а Државниот пазарен инспекторат и Царинската управа за контролата на пазарот и увозот. 
Министерството за економија согласно член 6 и 7 од Законот за градежните производи е контакт точка за градежните производи, а истовремено е формирано тело „Комисија за градежните производи“ која ќе ги разгледува и отстранува сите настанати проблеми на пазарот. Во Комисијата членуваат претставници од: државната администрација, телта за сообразност, производството, научниот кадар и од заштита на потрошувачи.
8.2.      Евалуација на ефектите од предлогот на закон и рокови 
Резултатите од предложените законски решенија ќе се следат преку континуирано следење на примената на предложената законска регулатива.   Државниот пазарен инспекторат на годишно ниво ја информира Владата за извршените контроли и за тоа какви производи се пуштаат на пазарот. Едновремено, сите економски оператори, согласно член 57 од Законот за градежните производи треба да се прилагодат на роковите кои се предложени во Предлог законот.
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ..........................................

